
ԱՄՓՈՓԱԹԵՐԹ
«ՄԱՔՍԱՅԻՆ ԳՈՐԾԻ ԲՆԱԳԱՎԱՌՈՒՄ ԻՐԱԿԱՆԱՑՎՈՂ ԳՈՐԾՈՒՆԵՈՒԹՅԱՆ ՏԵՍԱԿՆԵՐՈՎ ԶԲԱՂՎՈՂ ԻՐԱՎԱԲԱՆԱԿԱՆ ԱՆՁԱՆՑ ՊԱՐՏԱՎՈՐՈՒԹՅՈՒՆՆԵՐԻ ԿԱՏԱՐՄԱՆ ԱՊԱՀՈՎՈՒՄՆԵՐԻ ՎԵՐԱԴԱՐՁՄԱՆ ԿԱՐԳԸ ՀԱՍՏԱՏԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՇԱՀԱԳՐԳԻՌ ՄԱՐՄԻՆՆԵՐԻ ԴԻՏՈՂՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ


	1. ՀՀ պետական եկամուտների կոմիտե

	24.05.2023թ.

	
	թիվ 01/3-2/30932-2023

	1. Նախագծով նախատեսվում է սահմանել մաքսային գործի բնագավառում իրականացվող գործունեության տեսակներով զբաղվող իրավաբանական անձանց պարտավորությունների կատարման ապահովումների վերադարձման կարգը։ Միաժամանակ նախատեսվում է, որ դիմումները կարող են ներկայացվել նաև էլեկտրոնային եղանակով, իսկ ներկայացվող դիմումի ձև և լրացման կարգ նախագծով սահմանված չէ։
Հաշվի առնելով վերոգրյալը, առաջարկում ենք նախագծով սահմանել, որ դիմումները ներկայացվում են ՀՀ արտաքին առևտրի ազգային մեկ պատուհան (trade.gov.am) հարթակի միջոցով, ինչպես նաև էլեկտրոնային եղանակով դիմումների ներկայացման հնարավորությունն ապահովելու նպատակով սահմանել դիմումի ձև և լրացման կարգ։ Նշված դեպքում անհրաժեշտ է նաև Նախագծով նախատեսել նշված համակարգի ներդրման համար անցումային ժամանակահատված։
Միաժամանակ Նախագծի հավելվածի 3-րդ կետով նախատեսված դիմումի ներկայացման հետ առաջարկում ենք սահմանել նաև փաստաթղթերի ցանկ, որոնք անհրաժեշտ է ներկայացնել թղթային կամ էլեկտրոնային եղանակով հանձնվող դիմումների հետ միաժամանակ (օր․՝ դրամական միջոցների ներդրումը հաստատող վճարման անդորրագիրը, ներդրված դրամական միջոցներով ապահովված պարտավորության կատարումը (դադարեցումը) հաստատող փաստաթղթեր և այլն)։
	Ընդունվել է 
Նախագծում կատարվել են համապատասխան լրացումներ:


	2. Մաքսային կարգավորման մասին օրենքի (այսուհետ՝ Օրենք) 51-րդ հոդվածի 1-ին մասի համաձայն՝ մաքսատուրքի, հարկերի, հատուկ, հակագնագցման և փոխհատուցման տուրքերի վճարման գծով պարտավորությունների կատարման ապահովման նպատակով դրամական միջոցները մուտքագրվում են մաքսային մարմինների կողմից տնօրինվող՝ Հայաստանի Հանրապետության համապատասխան գանձապետական հաշվին, ուստի Նախագծով անհրաժեշտ է սահմանել նաև գումարի փաստացի վերադարձն իրականացնող ֆինանսական մարմնի (ՀՀ ֆինանսների նախարարություն) գործառույթները (օր․՝ կատարման հիմք՝ ՀՀ պետական եկամուտների կոմիտեի գրություն, կատարման իրական ժամկետ և այլն)։
	Ընդունվել է 
Նախագծում կատարվել է համապատասխան լրացում:


	3. Նախագծի հավելվածում առաջարկում ենք լրացնել նաև համապատասխան կետ՝ սահմանելով դիմումի մերժման հիմքերը (օր․՝ անձի մոտ մաքսատուրքերի, հարկերի, հատուկ, հակագնագցման, փոխհատուցման տուրքերի, տույժերի, տոկոսների վճարման` սահմանված ժամկետում չկատարված պարտավորության առկայություն)։
	Ընդունվել է 
Նախագծում կատարվել է համապատասխան լրացում:


	4. Նախագծի հավելվածի 6-րդ կետի 1-ին ենթակետի համաձայն՝ Նախագծով նախատեսվող դիմումի համաձայն մաքսային մարմինը վերադարձնում է երաշխիքը, ինչի վերաբերյալ հայտնում ենք, որ Օրենքի 52-րդ հոդվածի 9-րդ մասի համաձայն՝ երաշխիքը մաքսային մարմինը վերադարձնում է մաքսատուրք, հարկեր, հատուկ, հակագնագցման և փոխհատուցման տուրքեր վճարողի գրավոր դիմումի հիման վրա, եթե կատարվել կամ դադարեցվել են երաշխիքով ապահովված պարտավորությունները, կամ պարտավորություն չի առաջացել: Այսպիսով, առաջարկում ենք Նախագծի հավելվածի 6-րդ կետի 1-ին ենթակետում հստակեցնել, որ նշված ենթակետում նախատեսված երաշխիքի պարագայում պետք է պահպանվեն Օրենքի 52-րդ հոդվածի 9-րդ մասով նախատեսված կարգավորումները։
	Ընդունվել է 
Նախագծում կատարվել է համապատասխան փոփոխություն:


	5. Նախագծի հավելվածի 6-րդ կետի 3-րդ ենթակետի համաձայն՝ Նախագծով նախատեսվող դիմումի համաձայն լուծվում է մաքսային մարմնի ու մաքսատուրք, հարկեր, հատուկ, հակագնագցման և փոխհատուցման տուրքեր վճարողի միջև կնքված գույքի գրավի պայմանագիրը` ՀՀ քաղաքացիական օրենսգրքով սահմանված կարգով, ինչի վերաբերյալ հայտնում ենք, որ Օրենքի 54-րդ հոդվածի 9-րդ մասի համաձայն՝ գույքի գրավի պայմանագիրը կարող է կնքվել` գրավի առարկան գրավատուի մոտ թողնելով կամ մաքսային մարմին փոխանցելով: Այսպիսով, առաջարկում ենք Նախագծի հավելվածի 6-րդ կետի 3-րդ ենթակետում ներառել մաքսային մարմնին փոխանցված գրավի առարկաների հետվերադարձի առնչությամբ կարգավորումներ։
	Ընդունվել է 
Նախագծում կատարվել է համապատասխան լրացում:


	2. ՀՀ էկոնոմիկայի նախարարություն
	18.05.2023թ.

	
	թիվ 04/9268-2023

	Ի պատասխան ՀՀ ֆինանսների նախարարության N01/2-1/8872-2023 գրության՝ հայտնում ենք, որ «Մաքսային գործի բնագավառում իրականացվող գործունեության տեսակներով զբաղվող իրավաբանական անձանց պարտավորությունների կատարման ապահովումների վերադարձման կարգը հաստատելու մասին» Հայաստանի Հանրապետության կառավարության որոշման նախագծի վերաբերյալ առարկություններ և առաջարկություններ չունենք։
	Ընդունվել է ի գիտություն 











	3. ՀՀ արդարադատության նախարարություն
	06.07.2023թ.

	
	թիվ /27.3/32030-2023

	ՊԵՏԱԿԱՆ ՓՈՐՁԱԳԻՏԱԿԱՆ ԵԶՐԱԿԱՑՈՒԹՅՈՒՆ
«Մաքսային գործի բնագավառում իրականացվող գործունեության տեսակներով զբաղվող իրավաբանական անձանց պարտավորությունների կատարման ապահովումների վերադարձման կարգը հաստատելու մասին» Հայաuտանի Հանրապետության կառավարության որոշման նախագծի վերաբերյալ 

1. «Մաքսային գործի բնագավառում իրականացվող գործունեության տեսակներով զբաղվող իրավաբանական անձանց պարտավորությունների կատարման ապահովումների վերադարձման կարգը հաստատելու մասին» Հայաuտանի Հանրապետության կառավարության որոշման նախագծի (այսուհետ՝ Նախագիծ) վերնագրում «ՀԱՍՏԱՏԵԼՈՒ» բառն անհրաժեշտ է փոխարինել «ՍԱՀՄԱՆԵԼՈՒ» բառով՝ հիմք ընդունելով «Մաքսային կարգավորման մասին» օրենքի 249-րդ հոդվածի 22-րդ մասում կիրառվող հասկացությունները: Նույն դիտարկումը վերաբերում է նաև Նախագծի 1-ին կետին:
	






Ընդունվել է 
Նախագծում կատարվել է համապատասխան փոփոխություն:


	2. Նախագծի Հավելվածի (այսուհետ՝ Հավելված) 2-րդ կետի «դեպքում» բառն առաջարկում ենք փոխարինել «ժամանակ» բառով՝ նկատի ունենալով Եվրասիական տնտեսական միության մաքսային օրենսգրքի 399-րդ հոդվածի 13-րդ մասի կարգավորումները:
	Ընդունվել է 
Նախագծում կատարվել է համապատասխան փոփոխություն:


	3. Հավելվածի 7-րդ կետի 2-րդ ենթակետի «ՀՀ» հապավումն անհրաժեշտ է փոխարինել «Հայաստանի Հանրապետության» բառով: Նույն դիտարկումը վերաբերում է Հավելվածի 7-րդ կետի 3-րդ ենթակետին:
	Ընդունվել է 
Նախագծում կատարվել են համապատասխան փոփոխություններ:


	4. Հավելվածի 10-րդ կետի ա) ենթակետն անհրաժեշտ է նախատեսել Նախագծում՝ հաշվի առնելով այն հանգամանքը, որ հիշյալ կարգավորումն, ըստ էության, անցումային դրույթ է:
Բացի այդ, հիմք ընդունելով «Նորմատիվ իրավական ակտերի մասին» օրենքի 14-րդ հոդվածի 5-րդ մասը, համաձայն որի՝ ենթաօրենսդրական նորմատիվ իրավական ակտերում դրույթները շարադրվում են հերթական համար ունեցող կետերի տեսքով: Կետերը կարող են բաժանվել միայն համարակալված ենթակետերի, իսկ ենթակետերը` միայն համարակալված պարբերությունների: Կետերը համարակալվում են արաբական թվանշաններով, որոնք տեքստից բաժանվում են միջակետով: Ենթակետերը համարակալվում են արաբական թվանշաններով, որոնք տեքստից բաժանվում են փակագծով…՝ անհրաժեշտ է վերանայել Հավելվածի 10-րդ կետի համարակալումը:
	Ընդունվել է 
Նախագծում կատարվել են համապատասխան փոփոխություններ:


	5. Հավելվածի 12-րդ կետի 2-րդ ենթակետի «(դադարեցումը)» բառն անհրաժեշտ է փոխարինել «կամ դադարեցումը» բառերով:
	Ընդունվել է 
Նախագծում կատարվել է համապատասխան փոփոխություն:

	6. Հավելվածի 13-րդ կետի 1-ին ենթակետն անհրաժեշտ է լրամշակել, քանի որ դրա միտքն ավարտված չէ: Իսկ Հավելվածի 13-րդ կետի 2-ին ենթակետի «3-րդ,» բառից հետո անհրաժեշտ է լրացնել «7-րդ,» բառը:
Միևնույն ժամանակ, գտնում ենք, որ Նախագծի Հավելվածն ունի լրամշակման կարիք, քանի որ պարզ չէ, թե ինչ կարգով է մաքսային մարմինը մերժելու դիմումի քննությունը՝ գրավոր, թե բանավոր, գրավոր մերժման դեպքում՝ ինչ ժամկետներում է այն տրամադրվելու դիմումատուին, ինչպես նաև նախատեսված չէ դիմումի քննության մերժման դեպքում, կրկին դիմելու իրավունքի վերաբերյալ կարգավորումներ: 
	Ընդունվել է 
Նախագծում կատարվել են համապատասխան փոփոխություններ և լրացումներ:


	7. Հավելվածի Ձև 1-ի «Պարտավորությունների կատարման ապահովման եղանակի» բառից հետո կիրառվող «տրամադրման» բառն առաջարկում ենք փոխարինել «ներկայացման» բառով՝ հաշվի առնելով Հավելվածի 11-րդ կետի 3-րդ ենթակետի կարգավորումը: 

	Ընդունվել է 
Նախագծում կատարվել է համապատասխան փոփոխություն:


	8. Հավելվածի Ձև 1-ի նկարագրության բաժնի 1-ին կետում «փոստային հասցեն,» բառից հետո առաջարկում ենք լրացնել նաև «իրավաբանական անձի գտնվելու վայրը» բառերը՝ հաշվի առնելով այն հանգամանքը, որ Հավելվածի 8-րդ կետի համաձայն՝ կարգով սահմանված դիմումը ներկայացվում է թղթային կամ էլեկտրոնային եղանակով՝ թղթային տարբերակով ներկայացվելու դեպքում պետք է լինի ստորագրված, իսկ էլեկտրոնայինի դեպքում՝ էլեկտրոնային ստորագրությամբ վավերացված: 
Բացի այդ, համաձայն Հավելվածի Ձև 1-ի նկարագրության բաժնի 1-ին կետի՝ «Դիմումատու» սյունակում լրացվում են` Իրավաբանական անձի անվանումը, հարկ վճարողի հաշվառման համարը, փոստային հասցեն, կոնտակտային հեռախոսահամար: Այն դեպքում, երբ դիմումը ներկայացվում է լիազորված անձի կողմից, ապա նշվում են համապատասխան տեղեկությունները նաև լիազորված անձի վերաբերյալ: Մինչդեռ Հավելվածի 3-րդ և 7-րդ կետերով նախատեսվում է որ դիմումը կարող է ներկայացնել նաև ապահովումը տրամադրած անձի իրավահաջորդը: Նշվածը հաշվի առնելով՝ անհրաժեշտ է Հավելվածի Ձև 1-ի նկարագրության բաժնի 1-ին կետը համապատասխանեցնել Հավելվածին:
Միևնույն ժամանակ, հաշվի առնելով այն հանգամանքը, որ հիշյալ կետով նախատեսվում է, որ դիմումը կարող է ներկայացվել նաև լիազորված անձի կողմից, ով իր հերթին հանդիսանալու է ֆիզիկական անձ, ուստի համապատասխան տեղեկությունները, մասնավորապես՝ իրավաբանական անձի անվանումը, հարկ վճարողի հաշվառման համարը լիազորված անձի դեպքում կիրառելի չէ, հետևաբար անհրաժեշտ է Հավելվածի Ձև 1-ի նկարագրության բաժնի 1-ին կետը խմբագրել:
	Ընդունվել է 
Նախագծում կատարվել է համապատասխան լրացում:


	9. Հավելվածի Ձև 2-ի «ենթակա է վերադարձման գանձապետական» բառերից առաջ կիրառվող «գումաը» բառն անհրաժեշտ է փոխարինել «գումարը» բառով:
[bookmark: _GoBack]Բացի այդ, Ձև N 1-ի և Ձև N 2-ի գլխագրերում կիրառվող «.» կետադրական նշանն անհրաժեշտ է հանել:
	Ընդունվել է 
Նախագծում կատարվել են համապատասխան փոփոխություններ:




